
ჩხოროწყუს მუნიციპალიტეტის 

საკრებულო

ჩხოროწყუს მუნიციპალიტეტის საკრებულოს მორიგი სხდომის
ო ქ მ ი  №3
დ. ჩხოროწყუ





                       2018 წლის 5 თებერვალი
ჩხოროწყუს მუნიციპალიტეტის საკრებულოს მორიგი სხდომა გაიმართა 2018 წლის 5 თებერვალს  ჩხოროწყუს მუნიციპალიტეტის საკრებულოსა და მერიის სხდომათა დარბაზში.
მუნიციპალიტეტის საკრებულოს მორიგ სხდომას თავმჯდომარეობდა მუნიციპალიტეტის საკრებულოს თავმჯდომარე ბესიკ ესებუა.
ესწრებოდნენ:

მუნიციპალიტეტის საკრებულოს წევრები: კობა ჯიქია, დაზმირ დარსალია, ჯონი ჯალაღონია, ბონდო ჭეჟია, გოგა თოლორდავა,  კორნელ საჯაია, მამუკა ფიჩხაია,  დათო კვირტია, ვალერი იზორია, ჯანო პერტაია, კობა თოლორდავა, კორნელი წურწუმია, სოსო ბერაძე,  გულნაზი ბაძაღუა, რამაზ გულუა,  ნუგზარ ჯალაღონია, ბადრი ქარჩავა, ნია ჭითანავა, გერონტი მამფორია, გიორგი ახალაია, შოთა შენგელია, რამაზ თოლორდავა. 
აგრეთვე:
მუნიციპალიტეტის საკრებულოს აპარატის უფროსი შ.ქვარცხავა, საკრებულოს აპარატის იურიდიულ საკითხთა და საქმისწარმოების განყოფილების უფროსი  მაია ჯიქია, საკრებულოს აპარატის საზოგადოებასთან და მედიასთან ურთიერთობის განყოფილების უფროსი ჯილდა ხორავა, საკრებულოს აპარატის იურიდიულ საკითხთა და საქმისწარმოების განყოფილების პირველი კატეგორიის უფროსი  სპეციალისტი საქმისწარმოების საკითხებში ანა შოგირაძე,   საკრებულოს თავმჯდომარის თანაშემწე - ბაკურ გოგუა, საკრებულოს სამანდატო, საპროცედურო საკითხთა და ეთიკის კომისიის კონსულტანტი სიმონი გახარია.
ჩხოროწყუს მუნიციპალიტეტის მერის პირველი მოადგილე გოჩა ჩიქოვანი, მერიის საფინანსო–საბიუჯეტო სამსახურის უფროსი ზაზა ხორავა, მერიის ეკონომიკის, ქონების მართვისა და ზედამხედველობის სამსახურის უფროსი ედუარდ მალანია, სივრცითი მოწყობისა და არქიტექტურის განყოფილების უფროსი ომარ ახალაია,   მერიის შიდა აუდიტის სამსახურის უფროსი - ლევან პაპასკირი.  
საქართველოს რეგიონული არქივის ჩხოროწყუს ადგილობრივი წარმომადგენელი- მ.ქოჩქიანი. 

ვერ ესწრებოდა:
საპატიო მიზეზით: 
ზურაბ ჯიქია, მამუკა გულუა,   მერაბი შელია, ლევან  სოსელია,  აბელ თოდუა.
დღის წესრიგი:
1. „ჩხოროწყუს მუნიციპალიტეტის 2018  წლის ადგილობრივი ბიუჯეტის დამტკიცების შესახებ“ ჩხოროწყუს მუნიციპალიტეტის საკრებულოს 2017 წლის 28 დეკემბრის №65 დადგენილებაში ცვლილების შეტანის თაობაზე.
/მომხს: ჯ. ჯალაღონია - საკრებულოს საფინანსო-საბიუჯეტო  კომისიის თავმჯდომარე

2. ჩხოროწყუს მუნიციპალიტეტში სახელმწიფო და ჩხოროწყუს მუნიციპალიტეტის  საკუთრებაში არსებული არასასოფლო-სამეურნეო დანიშნულების მიწის ნორმატიული ფასის დადგენის შესახებ.
/მომხს:  დ. დარსალია - ქონების მართვისა და ბუნებრივი რესურსების საკითხების კომისიის თავმჯდომარე/
3. ჩხოროწყუს მუნიციპალიტეტის ქონების საპრივატიზაციო ობიექტების ნუსხისა და პრივატიზაციის გეგმის დამტკიცების შესახებ.

/მომხს:  დ. დარსალია - ქონების მართვისა და ბუნებრივი რესურსების საკითხების კომისიის თავმჯდომარე/
4. ჩხოროწყუს  მუნიციპალიტეტის  საკუთრებაში  არსებული უძრავი ქონების  პირდაპირი განკარგვის წესით  ზურაბ გაბისონიასთვის იჯარის ფორმით სარგებლობაში გადაცემის შესახებ ჩხოროწყუს მუნიციპალიტეტის მერისათვის თანხმობის მიცემის თაობაზე.

/მომხს:  დ. დარსალია - ქონების მართვისა და ბუნებრივი რესურსების საკითხების კომისიის თავმჯდომარე/

5. ჩხოროწყუს მუნიციპალიტეტის საკრებულოს 2018 წლის სამუშაო გეგმის დამტკიცების შესახებ.

/მომხს:  კ. თოლორდავა - საკრებულოს სამანდატო, საპროცედურო საკითხთა და ეთიკის კომისიის თავმჯდომარე/
დღის წესრიგს საკრებულოს მორიგ სხდომაზე დამსწრე 23 წევრიდან მხარი დაუჭირა 17–მა წევრმა, წინააღმდეგი – 6  (კ.წურწუმია, კ.საჯაია, ბ.ქარჩავა, რ.თოლორდავა, რ.გულუა, ნ.ჭითანავა)
  მოისმინეს: 1.
  „ჩხოროწყუს მუნიციპალიტეტის 2018  წლის ადგილობრივი ბიუჯეტის დამტკიცების შესახებ“ ჩხოროწყუს მუნიციპალიტეტის საკრებულოს 2017 წლის 28 დეკემბრის №65 დადგენილებაში ცვლილების შეტანის თაობაზე.
                                                                                                                 / ჯ.ჯალაღონია/
მომხსენებელმა საკრებულოს საფინანსო–საბიუჯეტო კომისიის თავმჯდომარემ ჯ. ჯალაღონიამ საკრებულოს  სხდომაზე  დამსწრე   წევრებს   გააცნო   საკითხი   
„ჩხოროწყუს მუნიციპალიტეტის 2018  წლის ადგილობრივი ბიუჯეტის დამტკიცების შესახებ“ ჩხოროწყუს მუნიციპალიტეტის საკრებულოს 2017 წლის 28 დეკემბრის №65 დადგენილებაში ცვლილების შეტანის თაობაზე.“
  
 აღნიშნულ საკითხთან  დაკავშირებით განმარტება გააკეთეს  მერის პირველმა მოადგილემ გოჩა ჩიქოვანმა და მერიის საფინანსო–საბიუჯეტო სამსახურის უფროსმა ზაზა  ხორავამ.
      ამ საკითხთან დაკავშირებით   საკრებულოს წევრებმა რ.გულუამ, კ.წურწუმიამ, კ.საჯაიამ, რ.თოლორდავამ, ბ. ქარჩავამ გამოთქვეს ზოგადი შენიშვნები.
          აზრი გამოთქვეს: ნ.ჭითანავამ, რ.თოლორდავამ, კ.ჯიქიამ, ბ.ესებუამ. 
საკითხი დაყენებულ იქნა კენჭისყრაზე, წარმოდგენილი

დადგენილების პროექტს საკრებულოს სხდომაზე დამსწრე 23 წევრიდან მხარი დაუჭირა 17–მა წევრმა, წინააღმდეგი–6 (რ.გულუა, რ.თოლორდავა, კ.საჯაია, კ.წურწუმია, ბ.ქარჩავა, ნ.ჭითანავა)
                                 (იხ.დადგენილება #6 ) 
მოისმინეს:  2.
ჩხოროწყუს მუნიციპალიტეტში სახელმწიფო და ჩხოროწყუს მუნიციპალიტეტის  საკუთრებაში არსებული არასასოფლო-სამეურნეო დანიშნულების მიწის ნორმატიული ფასის დადგენის შესახებ.
 
                                                                                                        /დ.დარსალია/
მომხსენებელმა საკრებულოს    ქონების მართვისა და ბუნებრივი რესურსების საკითხების კომისიის თავმჯდომარემ დ.დარსალიამ საკრებულოს სხდომაზე დამსწრე წევრებს გააცნო საკითხი ,,ჩხოროწყუს მუნიციპალიტეტში სახელმწიფო და ჩხოროწყუს მუნიციპალიტეტის  საკუთრებაში არსებული არასასოფლო-სამეურნეო დანიშნულების მიწის ნორმატიული ფასის დადგენის შესახებ.“
აღნიშნულ საკითხთან დაკავშირებით განმარტება გააკეთა მუნიციპალიტეტის მერის პირველმა მოადგილემ გ.ჩიქოვანმა.
აზრი გამოთქვეს:  კ.წურწუმიამ, მ.ფიჩხაიამ, რ.გულუამ, კ.საჯაიამ, ბ.ქარჩავამ, ს. ბერაძემ, კ.ჯიქიამ, ბ.ესებუამ. 

საკითხი დაყენებულ იქნა კენჭისყრაზე, წარმოდგენილი   დადგენილების   პროექტი დამტკიცებულ იქნა ერთხმად.
        /იხ.დადგენილება # 7/
მოისმინეს:  3.
 ,,ჩხოროწყუს მუნიციპალიტეტის ქონების საპრივატიზაციო ობიექტების ნუსხისა და პრივატიზაციის გეგმის დამტკიცების შესახებ.“
                                                                                                               /დ. დარსალია/


    მომხსენებელმა საკრებულოს  ქონების მართვისა და ბუნებრივი რესურსების საკითხების კომისიის თავმჯდომარემ დ.დარსალიამ  საკრებულოს სხდომაზე დამსწრე წევრებს გააცნო საკითხი ,,ჩხოროწყუს მუნიციპალიტეტის ქონების საპრივატიზაციო ობიექტების ნუსხისა და პრივატიზაციის გეგმის დამტკიცების შესახებ“, რომელიც ეხებოდა დაბა ჩხოროწყუ დ. არმაშენებლის ქ.N5-ში მდებარე  შენობის (ყოფილი აღმასკომი) დემონტაჟს.
აღნიშნულ საკითხთან დაკავშირებით განმარტება გააკეთა ჩხოროწყუს მუნიციპალიტეტის მერის პირველმა მოადგილემ გ. ჩიქოვანმა.

აზრი გამოთქვეს:  რ. თოლორდავამ, ბ.ქარჩავამ, მ.ფიჩხაიამ, კ.საჯაიამ, კ.ჯიქიამ, ბ.ესებუამ.
საკითხი დაყენებულ იქნა კენჭისყრაზე, წარმოდგენილი    განკარგულების პროექტი დამტკიცებულ იქნა ერთხმად.

        /იხ.განკარგულება #2 /

       მოისმინეს : 4.
 ,,ჩხოროწყუს  მუნიციპალიტეტის  საკუთრებაში  არსებული უძრავი ქონების  პირდაპირი განკარგვის წესით  ზურაბ გაბისონიასთვის იჯარის ფორმით სარგებლობაში გადაცემის შესახებ ჩხოროწყუს მუნიციპალიტეტის მერისათვის თანხმობის მიცემის თაობაზე.“

                                                                                                            /დ.დარსალია/
       მომხსენებელმა საკრებულოს   ქონების მართვისა და ბუნებრივი რესურსების საკითხების კომისიის თავმჯდომარემ დ.დარსალიამ  საკრებულოს სხდომაზე დამსწრე წევრებს გააცნო საკითხი  ,,ჩხოროწყუს  მუნიციპალიტეტის  საკუთრებაში  არსებული უძრავი ქონების  პირდაპირი განკარგვის წესით  ზურაბ გაბისონიასთვის იჯარის ფორმით სარგებლობაში გადაცემის შესახებ ჩხოროწყუს მუნიციპალიტეტის მერისათვის თანხმობის მიცემის თაობაზე.“

         ამ საკითხთან დაკავშირებით განმარტება გააკეთეს მუნიციპალიტეტის მერის პირველმა მოადგილემ  გ. ჩიქოვანმა და  მუნიციპალიტეტის მერიის სივრცითი მოწყობისა და არქიტექტურის განყოფილების უფროსმა ომარ ახალაიამ, რომელმაც აღნიშნა რომ, თავდაპირველად წარმოდგენილი პროექტის მიხედვით კონსტრუქციები ითვალისწინებდა მიწაზე ჩაბეტონებას, რაც არ აკმაყოფილებდა მსუბუქი კონსტრუქციის  მოთხოვნებს. აღნიშნულზე განმცხადებელს მიეცა შენიშვნა. ხელმეორედ წარმოდგენილ პროექტში შენიშვნა გათვალისწინებულ იქნა და წარმოდგენილი მასალები შეესაბამება დაბა ჩხოროწყუს მიწათსარგებლობის გენერალური გეგმას.
        საკრებულოს წევრებმა: კ. წურწუმიამ, რ. გულუამ, რ. თოლორდავამ გააკეთეს განცხადება, რომ უკეთესი იქნებოდა აღნიშნული ტერიტორია კეთილმოწყობილიყო და განხორციელებული ყოფილიყო ავტო-პარკირება.  აგრეთვე მათ აინტერესებდათ ფინანსურად რამდენად  მომგებიანია აღნიშნული პროექტის განხორციელება. საკრებულოს წევრმა ბ. ქარჩავამ საიჯარო ხელშეკრულების ვადის გონივრულ პერიოდამდე 10 წლამდე დაწევა მოითხოვა.   საკრებულოს წევრმა კორნელ საჯაიამ კი მოითხოვა საიჯარო ხელშეკრულების ვადის განსაზღვრა 3-დან 5-წლამდე. საკრებულოს წევრმა ჯანო პერტაიამ აღნიშნა, რომ აღნიშნული პროექტის განხორციელების შედეგად გარკვეული თანხები შევა ადგილობრივ ბიუჯეტში და აგრეთვე დამატებით დასაქმდება რამდენიმე პიროვნება და კეთილმოეწყობა ტერიტორია.

        საკრებულოს წევრმა ს. ბერაძემ წამოაყენა წინადადება აღნიშნული საკითხის უფრო დეტალურად შესწავლისა და გაანალიზების მიზნით საკითხის გადადების თაობაზე.

მომხსენებელმა დაზმირ დარსალიამ საიჯარო ხელშეკრულების ვადის განსაზღვრის მიზნით წამოაყენა წინადადება, რომ საიჯარო ხელშეკრულების ვადა განისაზღვროს 15 წლით. 

   საკრებულოს წევრმა  კ. წურწუმიამ  მოითხოვა სამართლებრივი განმარტება იმის თაობაზე, თუ რას ნიშნავს ის, რომ მსუბუქი კონსტრუქციის დემონტაჟი შესაძლებელი იქნება მუნიციპალიტეტის პირველი მოთხოვნისთანავე. 

საკრებულოს აპარატის იურიდიულ საკითხთა და საქმისწარმოების განყოფილების უფროსმა მაია ჯიქიამ განმარტა შემდეგი: მუნიციპალიტეტის პირველი მოთხოვნისთანავე მსუბუქი კონსტრუქციის დემონტაჟი ნიშნავს იმას, რომ, იჯარით გადაცემულ მიწის ნაკვეთზე ისეთი მსუბუქი კონსტრუქცია უნდა იყოს განთავსებული, რომელიც მიწასთან  მყარად არ იქნება დაკავშირებული და რომლის დაშლა, მიწისგან  მოცილება, თავისუფლად იქნება შესაძლებელი, როცა დადგება შესაბამისი გარემოება, მაგალითად, ხელშეკრულების ვადის გასვლა, ხელშეკრულების პირობების დარღვევა და ა.შ. მუნიციპალიტეტის პირველი მოთხოვნისთანავე  მსუბუქი კონსტრუქციის დემონტაჟის შესაძლებლობა არ ნიშნავს სათანადო საფუძვლის არსებობის გარეშე მუნიციპალიტეტის მიერ ხელშეკრულების შეწყვეტის უფლებას.

აზრი გამოთქვეს:  მ.ფიჩხაიამ, კ.ჯიქიამ, ბ.ესებუამ.
საკითხი დაყენებულ იქნა კენჭისყრაზე, წარმოდგენილი    განკარგულების პროექტს საკრებულოს სხდომაზე  დამსწრე 23 წევრიდან ხმა მისცა 16-მა წევრმა. წინააღმდეგი -7 

(კ.წურწუმია, კ.საჯაია, ბ.ქარჩავა, რ.თოლორდავა, რ.გულუა, ნ.ჭითანავა, ს.ბერაძე)
                                              /იხ.განკარგულება #3/

მოისმინეს: 5.  ჩხოროწყუს მუნიციპალიტეტის საკრებულოს 2018 წლის სამუშაო გეგმის დამტკიცების შესახებ.
                                                                                                          /კ. თოლორდავა/

მომხსენებელმა: საკრებულოს სამანდატო, საპროცედურო საკითხთა და ეთიკის კომისიის თავმჯდომარემ კ.თოლორდავამ საკრებულოს სხდომაზე დამსწრე წევრებს გააცნო საკითხი ,,ჩხოროწყუს მუნიციპალიტეტის საკრებულოს 2018 წლის სამუშაო გეგმის დამტკიცების შესახებ.“
საკითხი დაყენებულ იქნა კენჭისყრაზე, წარმოდგენილი    განკარგულების პროექტი დამტკიცებულ იქნა ერთხმად.
                         (იხ.განკარგულება #4)

ამით მუნიციპალიტეტის საკრებულოს  მორიგმა სხდომამ მუშაობა დაამთავრა.
ოქმი შეადგინა ჩხოროწყუს მუნიციპალიტეტის საკრებულოს იურიდიულ საკითხთა და საქმისწარმოების განყოფილების პირველი კატეგორიის უფროსმა  სპეციალისტმა საქმისწარმოების საკითხებში ა. შოგირაძემ.
საკრებულოს თავმჯდომარე:                                   /ბესიკ ესებუა/
